MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 42


L-Erbgħa, 28 ta’ Mejju 2014

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fis-6:50p.m.

L‑Onor. Tonio Fenech ippresjeda.


PREŻENTI

L‑Onor. Owen Bonnici (Ministru għall-Ġustizzja, Kultura u Gvern Lokali), l-Onor. Ian Borg (Segretarju Parlamentari għall-Presidenza UE 2017 u għall-Fondi Ewropej) (sostitut); l-Onor. Claudio Grech, l-Onor. Charles Buhagiar (sostitut), l-Onor. Jason Azzopardi (sostitut); u l-Onor. Silvio Schembri (sostitut) kienu preżenti.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 41 li saret fl-14 ta’ Mejju, 2014 ġew konfermati.


Fil-bidu tal-laqgħa l-Onor. Owen Bonnici qal li għall-posterità għandu jiġi nnutat li fis-Seduta Nru. 150 tat-Tnejn, 19 ta’ Mejju 2014 huwa kien għamel spejgazzjoni dwar dak li kien qal fl-aħħar laqgħa tal-Kumitat u ċċara l-punt dwar it-tip ta’ kuntratt li kien ġie esebit fil-Qorti, u ċioè li d-dokument esebit kien il-confidentiality agreement u mhux il-kuntratt ta’ konċessjoni.  

Iċ-Chairman għamel riferenza u kkwota mir-ruling li kien ta l-iSpeaker fl-istess Seduta fuq talba tiegħu stess. Huwa ppropona li l-kuntratt mitlub jiġi ppreżentat lill-iSpeaker, imbagħad issir diskussjoni bejn l-iSpeaker, iċ-Chairman tal-Kumitat u rappreżentant tal-Gvern sabiex jiġi ridott minnu dak li jinħass li huwa ta’ materja ta’ sigurtà nazzjonali jew ta’ natura kummerċjalment sensittiva biex b’hekk il-Kumitat ikun jista’ jiddeċiedi, fuq il-kuntratt ridott, il-ħtieġa jew le li ssir diskussjoni u skrutinju fuqu mill-Kumitat.  

L-Onor. Owen Bonnici qal li Gvern kien lest li jiddiskuti l-kuntratt, bis-salvagwardji li semma l-iSpeaker fir-ruling, però it-talba għall-preżentazzjoni tal-kuntratt kellha ssir wara li jiġu exhausted l-items pendenti li għad hemm għad-diskussjoni quddiem l-istess Kumitat.  Huwa qal ukoll li għandu jkun l-iSpeaker waħdu li jagħmel il-vetting tal-kuntratt qabel dan jersaq għad-diskussjoni quddiem il-Kumitat. 

Peress li baqa’ ma ntlaħaqx qbil mill-Kumitat, iċ-Chairman poġġa għall-vot il-proposta tiegħu u ċioè li:

“Il-kuntratt iffirmat ma’ Henley & Partners jiġi ppreżentat lill-iSpeaker, issir diskussjoni fuq l-istess kuntratt bejn l-iSpeaker, iċ-Chairman u rappreżentant tal-Gvern biex jiġi ridott minnu dak li jinħass li huwa materja ta’ sigurtà nazzjonali jew ta’ natura kummerċjalment sensittiva biex b’hekk il-Kumitat ikun jista’ jiddeċiedi, fuq il-kuntratt ridott, il-ħtieġa jew le li ssir d-diskussjoni u l-iskrutinju mill-PAC.”.

Il-Kumitat ivvota hekk: 

VOTAZZJONI NRU. 1

FAVUR:						KONTRA:

Onor.							Onor.
Azzopardi Jason					Bonnici Owen
Fenech Tonio						Borg Ian
Grech Claudio					Buhagiar Charles
Schembri Silvio

Il-proposta m’għaddietx.


EŻAMINAZZJONI TAL-KUNTRATT IFFIRMAT BEJN IL-KUMMISSARJU TAL-ARTIJIET U L-MALTA SHIPBUILDING DATAT 20 TA’ AWWISSU 1979 U EŻAMINAZZJONI TAL-KUNTRATT IFFIRMAT BEJN IL-MALTA SHIPBUILDING U L-MALTA LABOUR PARTY FIT-22 TA’ AWWISSU 1979 (Kont.) 

L-Av. Peter Grech, Avukat Ġenerali, kien imsejjaħ sabiex jagħti x-xiehda tiegħu fejn irrisponda għal diversi domandi li sarulu mill-Membri tal-Kumitat. 

Fit-8:20p.m. l-Av. Peter Grech temm jagħti x-xiehda tiegħu u warajh ġie msejjaħ il-Perit John Sciberras.  Huwa ta x-xiehda tiegħu fejn irrisponda għal diversi domandi li sarulu mill-Membri tal-Kumitat. 

Fid-8:46p.m. il-Perit John Sciberras temm jagħti x-xiehda tiegħu.

Is-Sur Raymond Camilleri, Direttur Ġenerali fid-Dipartiment tal-Proprjetà tal-Gvern, ippreżenta lill-Kumitat kopja tad-dokument “Australia Hall Complex, Pembroke - Restoration Method Statement by Ruben Abela, Conservation Architect, January 2010” (Dok. 82)
 
Fid-8:49pm. l-Onor. Michael Farrugia, Ministru għall-Familja u Solidarjetà Soċjali, kien imsejjaħ sabiex jagħti x-xiehda tiegħu fejn irrisponda għal diversi domandi li sarulu mill-Membri tal-Kumitat. 

Fid-8:58p.m. ix-xiehda tal-Onor. Michael Farrugia kienet interrotta u baqgħet aġġornata.

Fid-9:00p.m. iċ-Chairman aġġorna l-Kumitat għal nhar l-Erbgħa, 11 ta’ Ġunju 2014 bl-istess aġenda.





							ANNA BRINCAT
							SKRIVANA	TAL‑KUMITAT

KONFERMATI




							ONOR. TONIO FENECH, M.P.
							PRESIDENT TAL‑KUMITAT

